
 

 

 

 

Ymateb Cyngor y Gweithlu Addysg i ymgynghoriad Cymwysterau Cymru ar 

drefniadau cyfres arholiadau haf 2020  

 

Amdanoch chi  

1. Pa un o’r canlynol sy’n eich disgrifio chi orau?* (Dewiswch opsiwn sy'n disgrifio orau ym mha 

rinwedd rydych chi’n ymateb i'r ymgynghoriad hwn). 

a) Dysgwr 

b) Gweithiwr addysg proffesiynol 

c) Rhiant/gofalwr 

d) Aelod o’r cyhoedd 

e) Awdurdod lleol neu gonsortiwm addysg rhanbarthol 

f) Cyflogwr neu gorff cynrychiadol 

g) Undeb athrawon 

h) Corff dyfarnu 

i) Arall (nodwch) – Rheoleiddiwr annibynnol 

j) Mae’n well gen i beidio â dweud 

 

2. Os ydych chi'n ymateb ar ran sefydliad, nodwch enw'r sefydliad yn y blwch isod. 

Cyngor y Gweithlu Addysg 

 

Cyfrinachedd 

3 a) A ydych yn dymuno i unrhyw ran o'ch ymateb aros yn gyfrinachol? 

Nac ydw 

 

3 b) Os gwnaethoch ddewis ‘ydw’, nodwch yn glir pa wybodaeth yr hoffech ei 

chadw’n gyfrinachol ac eglurwch eich rhesymau. 

Dd/B 

 

 

 



Nodau i danategu'r model safoni ystadegol ar gyfer cyhoeddi graddau ar gyfer cyfres arholiadau 

haf 2020 

 

4. Bydd dysgwyr y cyflwynir gradd asesu canolfan lefel cymhwyster a threfn restrol iddynt yn 

derbyn gradd. 

a) I ba raddau ydych chi'n cytuno â'r cynnig hwn? 

Cytuno’n gryf 

 

b) Esboniwch yn glir y rhesymau dros eich ateb yn y gofod isod. 

Mae’r Cyngor yn cydnabod nad yw’n bosibl i arholiadau ac asesu fynd yn eu blaen yn y ffordd arferol 

yn ystod pandemig parhaus COVID-19. Rydym felly’n croesawu’r cynnig i roi trefniadau amgen yn eu 

lle er mwyn sicrhau bod dysgwyr yn gallu derbyn graddau sy’n cydnabod eu hymdrechion a’u 

galluoedd. Mae’n bwysig nodi y bydd sicrhau bod dysgwyr yn gallu ennill cymwysterau credadwy yr 

haf hwn yn hanfodol i sicrhau y gallant symud ymlaen i gam nesaf eu bywydau, boed hynny’n golygu 

parhau â’u haddysg, mynd i hyfforddiant neu symud i waith.  

Am mai un o swyddogaethau CGA, fel y nodir yn Neddf Addysg (Cymru) 2014, yw hyrwyddo 

gyrfaoedd yn y gweithlu addysg, rydym yn arbennig o ymwybodol o effaith bosibl y pandemig 

COVID-19 ar lif yr unigolion newydd sy’n symud i gyrsiau hyfforddiant athrawon yng Nghymru ym 

mis Medi eleni (a thu hwnt i hynny). Croesewir y trefniadau amgen arfaethedig o’r safbwynt hwn am 

eu bod yn dileu un o blith llawer o elfennau o ansicrwydd a wynebir gan unigolion sydd wedi derbyn 

Cynigion Amodol am lefydd ar gyrsiau AGA a Achredir gan CGA mewn prifysgolion yng Nghymru. 

Mae’r Cyngor yn nodi ei bod yn debygol y bydd amrywiaeth sylweddol o ran pa mor syml bydd y 

broses yn nhyb athrawon a darlithwyr wrth ddyfarnu graddau teg a chywir i’w myfyrwyr. Er 

enghraifft, mae’r rhai sy’n addysgu grwpiau llai yn debygol o fod yn fwy cyfarwydd o lawer gyda 

myfyrwyr unigol (ac mewn sefyllfa well i asesu eu galluoedd yn gywir) na’r rhai sy’n gyfrifol am 

garfanau mawr iawn. Mae hefyd yn debygol o fod yn llawer symlach i asesu potensial y rhai hynny 

sydd wedi sefyll arholiadau ffurfiol o’r blaen (er enghraifft myfyrwyr blwyddyn 11 sydd eisoes wedi 

cwblhau arholiadau TGAU ym mlwyddyn 10), nag y mae ar gyfer pobl nad ydynt wedi cael y profiad 

hwnnw. 

Ymysg yr amgylchiadau eraill a allai ei gwneud yn anos i athrawon ddyfarnu graddau i’w myfyrwyr 

mae sefyllfaoedd lle mae ymgeiswyr wedi trosglwyddo rhwng ysgolion a cholegau yn ystod eu 

hastudiaethau. Mewn achosion fel y rhain, mae’r Cyngor o’r farn ei bod yn bwysig i’r holl dystiolaeth 

berthnasol gael ei hystyried ac i gofio y gallai fod rhai amgylchiadau lle gallai fod yn fwy priodol i 

ysgol neu goleg blaenorol yr ymgeisydd gyflwyno’r radd a’r drefn restrol ar gyfer myfyrwyr (gydag 

ymgais yr unigolyn yn cael ei drosglwyddo rhwng sefydliadau, lle mae’r ddwy ganolfan yn cytuno mai 

dyna sy’n briodol). 

Mae’r Cyngor yn croesawu’r gydnabyddiaeth yn y ddogfen ymgynghori mai dim ond lle maent yn 

hyderus eu bod yn gallu dod i farnau cywir am alluoedd ‘ymgeiswyr preifat’ y dylai canolfannau 

ddyfarnu graddau iddynt. Mae hyn yn bwysig am y bydd yn helpu i sicrhau nad yw athrawon yn cael 

eu rhoi yn y sefyllfa anodd o orfod dyfarnu graddau i unigolion nad oes ganddynt dystiolaeth 

ddigonol ar eu cyfer i allu dod i farn broffesiynol wybodus. Rydym felly’n croesawu’r gwaith parhaus 



rhwng Cymwysterau Cymru a CBAC i ddatblygu datrysiadau teg a fydd yn caniatáu i ddysgwyr yn y 

categori hwn dderbyn graddau teg. 

Mae’r Cyngor yn nodi bod dyfarnu graddau i ymgeiswyr na fyddant wedi sefyll arholiadau ffurfiol yr 

haf hwn yn dynodi cam aruthrol i ffwrdd o’r arfer blaenorol. O ganlyniad, gallai hyn sbarduno 

trafodaethau ynghylch meddwl o’r newydd am y system ac am gymwysterau fel y maent ar hyn o 

bryd a symud tuag at system sydd wedi’i seilio’n rhannol ar farnau proffesiynol athrawon a 

darlithwyr, gan leihau’r ffocws ar arholiadau ffurfiol. Bydd profiadau athrawon, darlithwyr a 

myfyrwyr yr haf hwn yn darparu tystiolaeth bwysig mewn perthynas â manteision ac anfanteision y 

ffaith bod barn athrawon a darlithwyr yn un rhan o leiaf o’r fframwaith asesu. Fodd bynnag, cred y 

Cyngor ei bod yn hanfodol bod yn rhaid i’r fframwaith cymwysterau yng Nghymru gadw hygrededd 

ac integriti. Mae’n hanfodol felly bod unrhyw newidiadau i’r fframwaith yn cael eu hategu gan 

ymchwil a thystiolaeth helaeth. 

 

5. Bydd y canlyniadau ar gyfer haf 2020 yn debyg yn fras i'r rhai mewn blynyddoedd blaenorol. 

a) I ba raddau ydych chi'n cytuno â'r cynnig hwn? 

Cytuno’n gryf 

 

b) Esboniwch yn glir y rhesymau dros eich ateb yn y gofod isod.  

Mae’r Cyngor yn cytuno ei bod yn bwysig bod deilliannau cenedlaethol yr haf hwn yn debyg yn fras i 

ddeilliannau blynyddoedd blaenorol. Credwn y bydd hyn yn helpu i gynnal hygrededd y cymwysterau 

a ddyfernir i unigolion ac ymddiriedaeth yn y system arholiadau ei hun. Yn bwysicaf oll, bydd osgoi 

unrhyw amrywiadau sylweddol i’r canlyniadau cenedlaethol (boed y rheiny’n gadarnhaol neu’n 

negyddol) yn chwarae rôl bwysig (yn y model ystadegol) wrth helpu i sicrhau bod yr unigolion hynny 

sy’n cael eu hasesu eleni’n derbyn graddau sy’n cydnabod eu galluoedd yn deg ynghyd â’u gwaith 

caled (a gwaith caled eu haddysgwyr). Yn yr un modd, bydd y dull hwn yn helpu i sicrhau tegwch i 

garfanau blaenorol a charfanau’r dyfodol. Bydd hyn yn helpu i sicrhau nad yw unrhyw fyfyrwyr (gan 

gynnwys y rhai hynny sy’n sefyll arholiadau mewn blynyddoedd i ddod) o dan anfantais o ganlyniad 

i’r ffaith eu bod wedi colli tymor cyfan (a mwy o bosibl) o addysg ffurfiol. 

Hyderwn fod Cymwysterau Cymru a CBAC fel ei gilydd mewn cysylltiad agos â’u cydweithwyr 

cyfatebol ar draws y DU. Rydym o’r farn ei bod yn hanfodol cadw cysondeb yn y trefniadau a’r 

deilliannau rhwng gwledydd. 

 

6. . Mae'n debyg mai model safoni ystadegol sy'n defnyddio tystiolaeth hanesyddol o berfformiad 

canolfannau a chyrhaeddiad blaenorol dysgwyr, ynghyd â’r data asesu canolfannau, fydd y dull 

tecaf a fydd yn cynhyrchu graddau cyfrifedig mwy cywir. 

a) I ba raddau ydych chi'n cytuno â'r cynnig hwn? 

Cytuno 

 

b) Esboniwch yn glir y rhesymau dros eich ateb yn y gofod isod. 



Er ein bod yn cydnabod nad oes unrhyw atebion perffaith, mae’n bwysig y dylai’r broses fodelu 

ddefnyddio pwyslais digonol i gydnabod nad peth syml yn aml yw rhagfynegi sut gallai ymgeisydd 

berfformio mewn set o arholiadau. Mewn llawer o achosion, mae’r athrawon a’r darlithwyr sydd 

wedi addysgu ymgeiswyr, a hynny’n aml dros gyfnod o lawer o flynyddoedd, yn debygol o allu cynnig 

mewnwelediad sylweddol i’w potensial. Mae’r Cyngor felly’n croesawu’r dull gweithredu ‘seiliedig ar 

dystiolaeth’ arfaethedig tuag at ddyfarnu graddau, er mwyn helpu i sicrhau tegwch. Fodd bynnag, 

credwn y bydd hefyd yn bwysig sicrhau bod athrawon a darlithwyr sy’n meddu ar lai o brofiad o 

asesu (gan gynnwys ANG) yn cael cefnogaeth addas gan gydweithwyr uwch. 

Cytunwn hefyd y dylai dosbarthiadau graddau cenedlaethol disgwyliedig a pherfformiad blaenorol 

canolfannau unigol gael eu cynnwys yn y model safoni ystadegol, ochr yn ochr ag ystyriaeth o 

gyrhaeddiad blaenorol dysgwyr. Fodd bynnag, credwn hefyd ei bod yn bwysig bod ysgolion a 

cholegau’n cael sicrwydd bod unrhyw wyro oddi ar y graddau a ddyfarnwyd gan ganolfannau arholi 

wedi digwydd o ganlyniad i broses gadarn a chredadwy sydd wedi’i chymhwyso gan y bwrdd arholi 

a’r rheoleiddiwr.   

 

7. Cyn belled ag y bo modd, dylem sicrhau na fydd y broses ar gyfer dyfarnu graddau yn haf 2020 

yn rhoi grwpiau o ddysgwyr, gan gynnwys y rheiny sydd â nodweddion gwarchodedig, dan 

anfantais o gymharu â blynyddoedd blaenorol. 

a) I ba raddau ydych chi'n cytuno â'r cynnig hwn? 

Cytuno’n gryf 

 

b) Esboniwch yn glir y rhesymau dros eich ateb yn y gofod isod. 

Mae’r Cyngor yn credu’n gryf ei bod yn hanfodol na ddylai unrhyw ddysgwyr unigol na grwpiau o 

ddysgwyr fod o dan anfantais oherwydd y prosesau ar gyfer dyfarnu graddau haf 2020. Mae felly’n 

arbennig o bwysig bod y prosesau a’r modelau ystadegol a ddefnyddir i bennu graddau’n cael eu 

llunio yn y fath ffordd fel eu bod yn dileu dylanwad rhagfarn ymhlyg neu ragfarn ddiarwybod a allai 

effeithio ar farn canolfannau mewn perthynas ag ymgeiswyr penodol. Wrth i waith pellach fynd 

rhagddo i roi’r prosesau a’r modelau yn eu ffurf derfynol, bydd angen bod yn wyliadwrus i sicrhau 

nad yw’r ateb arfaethedig yn cael unrhyw effaith negyddol ar grwpiau arbennig o ddysgwyr. Mae’n 

rhaid i hyn gynnwys ystyried goblygiadau’r newidiadau i ymgeiswyr ag Anghenion Dysgu Ychwanegol 

(gan gynnwys y rhai hynny sydd wedi rhannu eu harholiadau dros gyfres o gyfnodau arholiadau) a 

myfyrwyr gyda chytundeb addasiad rhesymol neu gytundeb mynediad cytunedig er mwyn sicrhau 

nad ydynt yn cael eu rhoi o dan anfantais.  

Rydym yn croesawu’r cynnig i sicrhau bod data asesu canolfannau’n cael ei wirio, cyn gynted â 

phosibl wedi iddo gael ei ddarparu, am unrhyw dystiolaeth bod bylchau cyrhaeddiad yn gysylltiedig â 

nodweddion dysgwyr wedi newid yn sylweddol o’u cymharu â blynyddoedd blaenorol a’r ffaith y 

caiff y dystiolaeth hon ei defnyddio i derfynu’r dull ar gyfer cyfrifo graddau a dethol y model safoni 

ystadegol. 

 



8. Bydd prosesau ar gyfer cyhoeddi graddau yn haf 2020 yn defnyddio canlyniadau o unrhyw 

gymwysterau ac unedau sydd eisoes wedi'u cwblhau a'u dyfarnu. O'r herwydd, gall y dystiolaeth a 

ddefnyddir fod yn wahanol ar draws y mathau o gymwysterau. 

a) I ba raddau ydych chi'n cytuno â'r cynnig hwn? 

Cytuno 

 

b) Esboniwch yn glir y rhesymau dros eich ateb yn y gofod isod. 

Mae’r Cyngor yn cytuno ei bod yn briodol bod canlyniadau cymwysterau ac unedau sydd eisoes 

wedi’u cwblhau yn cael eu hystyried yn y fframwaith asesu. Mae’r canlyniadau hyn yn amlwg yn 

cynnig tystiolaeth bwysig o alluoedd ymgeisydd. Fodd bynnag, nodwn hefyd y bydd argaeledd 

tystiolaeth o’r fath yn amrywio’n helaeth ar draws gwahanol gymwysterau a meysydd pwnc. Rydym 

felly’n croesawu’n fawr y cynnig y bydd barnau proffesiynol athrawon a darlithwyr, o fewn 

canolfannau unigol, hefyd yn cael eu hystyried yn y model ystadegol. 

 

Proses apelio benodol ar gyfer cyfres arholiadau haf 2020 

9. Ni fydd dysgwyr sy’n anfodlon â’u canlyniadau’r haf hwn yn gallu apelio yn erbyn y dyfarniad 

proffesiynol a wnaed gan eu canolfan, neu’r weithdrefn a ddefnyddiwyd gan eu canolfan er mwyn 

dod i’r dyfarniad hwn. 

a) I ba raddau ydych chi'n cytuno â'r cynnig hwn? 

Cytuno 

 

b) Esboniwch yn glir y rhesymau dros eich ateb yn y gofod isod. 

Mae’r Cyngor yn cytuno na fyddai’n briodol yn yr amgylchiadau anarferol presennol i ymgeiswyr 

unigol allu herio’r farn broffesiynol a luniwyd gan eu canolfan. Y pwynt allweddol yw nad oes unrhyw 

feincnod na set o safonau ar waith y gellid gwerthuso barnau proffesiynol athrawon yn ei erbyn/eu 

herbyn. Mae hyn yn briodol, o ystyried yr amser cyfyngedig sydd ar gael i ddatblygu prosesau a 

fyddai’n sicrhau tegwch ar draws amrywiaeth ehangach o ganolfannau gwahanol. Rydym hefyd yn 

deall yr heriau gweithredol arbennig fyddai’n cael eu sbarduno drwy ganiatáu her yn erbyn barnau 

canolfannau unigol yn ystod y broses safoni ystadegol.  

Rydym yn croesawu’r gydnabyddiaeth bod athrawon a darlithwyr mewn sefyllfa dda i ddod i farnau 

proffesiynol ac yn meddu ar ddealltwriaeth unigryw o alluoedd dysgwyr gwahanol a sut maent yn 

cymharu yn erbyn ei gilydd (a sut i’w rhoi mewn trefn restrol). Rydym hefyd yn arbennig o hapus i 

nodi bod cydnabyddiaeth i’r amgylchiadau anodd mae athrawon a darlithwyr yn gweithio ynddynt ar 

hyn o bryd ynghyd â’r datganiad ei bod ‘yn hanfodol felly eu bod yn cael llunio’u barnau proffesiynol 

heb rwystr gan unrhyw ddylanwadau allanol’. Ni fyddai fel hyn o bosibl petai eu penderfyniadau’n 

agored i gwestiynau gan ddysgwyr unigol neu eu rhieni.  

Mae gan CGA brofiad o apeliadau yn yr Uchel Lys ac adolygiadau barnwrol yn sgil ei waith priodoldeb 

i ymarfer a’i gyfrifoldebau achredu AGA. Hyderwn fod Cymwysterau Cymru’n ymwybodol o’r 

posibilrwydd o adolygiad barnwrol ac o’r costau sy’n gysylltiedig ag ymateb i gamau o’r fath.  



 

10. Bydd canolfannau'n gallu apelio i CBAC ar y sail eu bod wedi defnyddio'r data anghywir wrth 

gyfrifo gradd, bod y graddau a gyfrifwyd ac a gynhyrchwyd gan y model safoni ystadegol wedi'u 

dyrannu neu eu cyfleu yn anghywir, a/neu bu methiant gweithdrefnol arall gan CBAC. 

a) I ba raddau ydych chi'n cytuno â'r cynnig hwn? 

Cytuno’n gryf 

 

b) Esboniwch yn glir y rhesymau dros eich ateb yn y gofod isod. 

Mae’r Cyngor yn cytuno’i bod yn gwbl briodol y dylai canolfannau allu apelio at CBAC mewn 

amgylchiadau lle dônt yn ymwybodol bod y data anghywir wedi’i ddefnyddio wrth gyfrifo graddau. 

 

11. Ar gyfer canlyniadau a gyhoeddir yr haf hwn, dylem ei gwneud yn ofynnol i CBAC ystyried 

apeliadau a gyflwynir gan ganolfannau yn unig, ac nid y rhai a gyflwynir gan ddysgwyr unigol. 

a) I ba raddau ydych chi'n cytuno â'r cynnig hwn? 

Cytuno 

 

b) Esboniwch yn glir y rhesymau dros eich ateb yn y gofod isod. 

Mae’r Cyngor yn cytuno ei bod yn briodol, yn y sefyllfa unigryw sydd ohoni, mai gan ganolfannau yn 

unig ac nid gan ddysgwyr unigol y dylai CBAC ystyried apeliadau, am na fydd gan ddysgwyr unigol 

fynediad i’r wybodaeth angenrheidiol mewn perthynas â’r gweithdrefnau y bydd CBAC wedi’u dilyn 

na’r data sydd wedi’i ddefnyddio i bennu deilliannau penodol. Fodd bynnag, lle mae canolfan wedi 

codi cwyn mewn perthynas â chanlyniad (neu ganlyniadau) penodol, dylai CBAC ymdrechu i 

ddarparu gwybodaeth fanwl ac amserol sy’n caniatáu i’r ganolfan ddod i farn broffesiynol ynghylch 

bwrw ymlaen ag apêl ai peidio. 

 

12. Os yw proses apelio yn nodi gwall a fyddai’n arwain at radd is i ddysgwyr heblaw’r rhai a 

nodwyd yn yr apêl, yna ni ddylai CBAC ostwng y graddau hyn. 

a) I ba raddau ydych chi'n cytuno â'r cynnig hwn? 

Cytuno 

 

b) Esboniwch yn glir y rhesymau dros eich ateb yn y gofod isod. 

Dim sylw i’w gynnig 

 

13. Dylid bod yn ofynnol i CBAC gymryd pob cam rhesymol i sicrhau bod pob penderfyniad apêl yn 

cael ei gymryd gan bobl nad oeddent yn rhan o’r broses a fu’n arwain at gyhoeddi’r canlyniadau 

hynny. 



a) I ba raddau ydych chi'n cytuno â'r cynnig hwn? 

Cytuno 

 

b) Esboniwch yn glir y rhesymau dros eich ateb yn y gofod isod. 

Cred y Cyngor ei bod er budd cyfiawnder naturiol bod penderfyniadau apêl yn cael eu gwneud gan 

unigolion nad ydynt wedi bod yn gysylltiedig â’r broses cyn i’r canlyniadau perthnasol gael eu 

cyhoeddi. Fodd bynnag, rydym yn cydnabod y gallai hyn fod yn anodd eleni, o ganlyniad i nifer 

cyfyngedig y bobl fydd yn ddigon cyfarwydd â’r prosesau a’r gweithdrefnau perthnasol. Rydym 

felly’n croesawu’r ymrwymiad i sicrhau bod CBAC yn cymryd ‘pob cam rhesymol’ i sicrhau bod 

apeliadau’n cael eu trin a’u trafod gan bobl nad oeddent yn gysylltiedig â’r achosion arbennig yn 

flaenorol. 

 

14. Dylid caniatáu i CBAC redeg proses symlach lle mae'r penderfynwr yn ystyried adroddiad gan 

yr aelod staff sy'n cynnal yr adolygiad gweinyddol ac unrhyw sylwadau a wneir gan y ganolfan yng 

ngoleuni'r adroddiad hwnnw. 

a) I ba raddau ydych chi'n cytuno â'r cynnig hwn? 

Cytuno 

 

b) Esboniwch yn glir y rhesymau dros eich ateb yn y gofod isod. 

Mae’r Cyngor yn croesawu’r cynnig i greu proses symlach o gynnal adolygiad gweinyddol a fyddai’n 

caniatáu i wallau gael eu hadnabod a’u cywiro’n gyflym. Bydd dileu’r angen am broses apelio ffurfiol 

yn yr achosion hyn o gymorth i bob parti (CBAC, dysgwyr a’n cofrestreion). Rydym hefyd yn 

croesawu’r cynnig y dylai proses apelio ffurfiol barhau i fod yn ei lle, gyda phenderfynwr annibynnol 

nad yw’n gysylltiedig â CBAC, a’r gallu i ganolfannau gyflwyno’u sylwadau eu hunain.  

 

15. Unig swyddogaethau'r Gwasanaeth Adolygu Gweithdrefnau Arholi (EPRS) yr haf hwn fydd 

adolygu:  

1. i ba raddau yr oedd CBAC yn cydymffurfio â'n gofynion ac â'u polisïau a'u gweithdrefnau 

eu hunain, neu  

2. os nodwyd unrhyw wall yn y data a ddefnyddiwyd i gynhyrchu'r radd/graddau a gyfrifwyd 

a/neu yn y radd/graddau a gyhoeddwyd, p'un a gafodd y gwall hwnnw ei gywiro'n iawn. 

a) I ba raddau ydych chi'n cytuno â'r cynnig hwn? 

Cytuno 

 

b) Esboniwch yn glir y rhesymau dros eich ateb yn y gofod isod. 

Mae’r Cyngor yn croesawu rôl barhaus y Gwasanaeth Adolygu Gweithdrefnau Arholi wrth ystyried a 

yw CBAC wedi cymhwyso’i brosesau’n deg ac yn cytuno ei bod yn gwbl briodol, yr haf hwn, mai i 



ganolfannau arholi yn unig y bydd ar gael (ac nid i ddysgwyr unigol). Cytunwn hefyd ei bod yn briodol 

bod EPRS ond yn ystyried a yw CBAC wedi ystyried apeliadau’n gywir ac a yw unrhyw wallau data 

wedi’u cywiro’n briodol, gyda barnau academaidd (ac asesiadau o ran trefn restrol) yn cael eu 

darparu gan ganolfannau (a’r model safoni ystadegol a ddilynir gan CBAC) yn disgyn y tu allan i’w 

awdurdodaeth.  

 

Asesiad Effaith Integredig  

Asesiad Effaith Rheoleiddio 

 

16. O ran yr effeithiau rheoleiddiol a nodwyd gennym yn yr adran hon, a oes unrhyw gamau 

ychwanegol y gallem eu cymryd i'w lleihau? Os felly, amlinellwch y camau hyn yn y gofod isod. 

Cred y Cyngor fod yr Asesiad Effaith Integredig yn darparu crynodeb defnyddiol o effeithiau 

rheoleiddio a allai godi yn sgil y cynigion. Croesawn yr asesiad o’r effaith ar ganolfannau a’r 

gydnabyddiaeth y gallai rhai canolfannau, ‘lle mae coronafeirws yn effeithio ar argaeledd staff a lle 

mae canolfannau wedi cau i atal trefniadau addysgu arferol’ wynebu heriau arbennig o ran rhoi’r 

trefniadau diwygiedig ar waith. Yn hyn o beth, mae o’r pwys pennaf y dylai cyngor arweiniad fod yn 

glir, yn ddiamwys ac yn cael ei gyhoeddi cyn gynted â phosibl er mwyn galluogi canolfannau i sefydlu 

eu systemau a’u prosesau.  

 

17 a) A oes unrhyw effeithiau rheoleiddiol cadarnhaol neu negyddol eraill (bwriadol neu 

anfwriadol) nad ydym eisoes wedi'u nodi? (Os ydych chi wedi nodi effeithiau cadarnhaol a 

negyddol, dewiswch y ddau opsiwn yn y rhestr isod) 

i. Oes, mae effeithiau cadarnhaol eraill  

ii. Oes, mae effeithiau negyddol eraill  

iii. iii. Na, nid oes unrhyw effeithiau eraill  

iv. Ddim yn siŵr  

 

17 b) Esboniwch eich ateb yn y gofod isod, gan amlinellu'n glir pa effeithiau eraill yr ydych wedi'u 

nodi ac unrhyw gamau y gallem eu cymryd i leihau'r effaith hon.  

Dim sylw i’w gynnig 

 

Asesiad Effaith Cydraddoldeb 

 

18. O ran yr effeithiau a nodwyd gennym yn yr adran hon, a oes unrhyw gamau ychwanegol y 

gallem eu cymryd i'w lleihau? Os felly, amlinellwch y camau hyn yn y gofod isod. 

Dim sylw i’w gynnig 

 



19 a) A oes unrhyw effeithiau cadarnhaol neu negyddol eraill (bwriadol neu anfwriadol) ar 

unigolion neu grwpiau sy'n rhannu nodweddion gwarchodedig nad ydym wedi'u nodi? (Os ydych 

chi wedi nodi effeithiau cadarnhaol a negyddol, dewiswch y ddau opsiwn yn y rhestr isod). 

i. Oes, mae effeithiau cadarnhaol eraill  

ii. Oes, mae effeithiau negyddol eraill  

iii. Na, nid oes unrhyw effeithiau eraill  

iv. Ddim yn siŵr 

19 b) Esboniwch eich ateb yn y gofod isod, gan amlinellu'n glir pa effeithiau eraill yr ydych wedi'u 

nodi ac unrhyw gamau y gallem eu cymryd i leihau'r effaith hon. 

Dim sylw i’w gynnig 

 

Asesiad Effaith Iaith Gymraeg 

 

20 a) A oes unrhyw effeithiau cadarnhaol neu negyddol (bwriadol neu anfwriadol) ar gyfleoedd i 

bobl ddefnyddio'r Gymraeg nad ydym wedi'u nodi? (Os ydych chi wedi nodi effeithiau cadarnhaol 

a negyddol, dewiswch y ddau opsiwn yn y rhestr isod) 

i. Oes, mae effeithiau cadarnhaol eraill  

ii. Oes, mae effeithiau negyddol eraill  

iii. Na, nid oes unrhyw effeithiau eraill  

iv. Ddim yn siŵr 

 

20 b) Esboniwch eich ateb yn y gofod isod, gan amlinellu'n glir pa effeithiau eraill yr ydych wedi'u 

nodi ac unrhyw gamau y gallem eu cymryd i leihau'r effaith hon. 

Dim sylw i’w gynnig 

 

21 a) A oes unrhyw effeithiau cadarnhaol neu negyddol (bwriadol neu anfwriadol) mewn 

perthynas â pheidio â thrin y Gymraeg yn llai ffafriol na'r Saesneg nad ydym wedi'u nodi? (Os 

ydych chi wedi nodi effeithiau cadarnhaol a negyddol, dewiswch y ddau opsiwn yn y rhestr isod) 

i. Oes, mae effeithiau cadarnhaol eraill  

ii. Oes, mae effeithiau negyddol eraill  

iii. Na, nid oes unrhyw effeithiau eraill  

iv. Ddim yn siŵr 

 

21 b) Esboniwch eich ateb yn y gofod isod, gan amlinellu'n glir pa effeithiau eraill yr ydych wedi'u 

nodi ac unrhyw gamau y gallem eu cymryd i leihau'r effaith hon.  

Dim sylw i’w gynnig 

 



Gwybodaeth Ychwanegol 

22. Efallai y byddwn am gysylltu â chi i drafod eich ymateb ymhellach. Os ydych chi'n hapus i ni 

wneud hynny, rhowch eich manylion cyswllt isod. 

Enw:     Ben Lester 

E-bost:   ben.lester@ewc.wales 

Rhif ffôn: 029 2046 0099 


